
Ky koalicion nuk éshté njé martesé
dashurie, e as komode, por njé martesé

e mundésive. Ajo gé e bén kété koalicion
té ndryshém nga té gjithé té tjerét éshté
se ai bazohet né njé projekt dhe jo thjesht
tek besimi mes paléve. Njé pérshkrim

i pazakonté pér njé program politik,
veganérisht né njé vend té “infektuar”
nga kultura e konsensusit si Gjermania.

Né planin europian, projekti i geverisé
gjermane duket mé ambicioz, krahasuar
me epokén e Merkelit. Programi
geverisés éshté né sintoni me konceptin
e "sovranitetit strategjik” té shtjelluar
fillimisht nga Presidenti francez
Emmanuel Macron, duke nénvizuar
nevojén qé BE-ja té veprojé si fuqi
globale.

Roli i Gjermanisé né Bashkimin Europian
dhe partneriteti euro-atlantik jané dy
shtylla té palévizshme té politikés sé
jashtme gjermane. Qeveria e re gjermane
do t'i japé pérparési konsolidimit t&
partneritetit euro-atlantik né funksion

té formatimit té marrédhénies brenda
katérkéndéshit BE-SHBA-Rusi-Kiné.

Njé nga ngjarjet mé té shénuara té vitit 2021 éshté
padyshim pérmbyllja e epokés 16-vjecare té Angela
Merkelit dhe zgjedhja e Olaf Scholz si kancelar i Gjermanisé
né njé koalicion trengjyrésh. Pérvec Vatikanit, asnjé shtet
nuk e ka stabilitetin dhe géndrueshmériné e Gjermanisé
né Europé. Olaf Scholz éshté kancelari i nénté i Gjermanisé
gé nga pérfundimi i Luftés sé Dyté Botérore.

Né planin e brendshém, fjala kyce e geverisé sé re gjermane
éshté modernizimi i vendit. Scholz éshté zotuar pér té
udhéhequr geveriné mé reformatore né Gjermani gé nga
koha e Kancelarit Willy Brandt né vitin 1969, ku fokusi
ishin reformat sociale dhe njé ndryshim né politikén e
jashtme ndaj Gjermanisé Lindore dhe Polonisé. Qeveria e
re gjermane nuk éshté mike e “merkantilizmit korporatist”,
mantra ekonomike e reflektuar edhe né politikén e jashtme
té geverive té njépasnjéshme gjermane gé nga Lufta e Dyté
Botérore.

Qeveria e re premton investime né ekonominé e gjelbér
dhe até digjitale, té cilat mund té realizohen vetém nga
njé brez i ri sipérmarrésish. Kétu mbéshtetet edhe logjika
e koalicionit trengjyrésh, teksa Liberalét njihen si partia e
sipérmarrjes, té& Gjelbrit si partia e investimeve té gjelbra,
dhe Socialdemokratét si stabilizuesit e koalicionit ndérmjet
dy partive té tjera gé géndrojné né skajet e kundérta té
spektrit politik.

Ky koalicion nuk éshté njé martesé dashurie, e as komode,
por njé martesé e mundésive. Ajo gé e bén kété koalicion té
ndryshém nga té gjithé té tjerét éshté se ai bazohet né njé
projekt dhe jo thjesht tek besimi mes paléve. Njé pérshkrim
i pazakonté pér njé program politik, vecanérisht né njé vend
té “infektuar” nga kultura e konsensusit si Gjermania.

Agjenda reformiste do té risjell edhe politikén e ballafagimit
midis qeverisé federale dhe landeve, por edhe midis
geverisé dhe opozités. Partia mé e madhe dhe e zéshme
opozitare e Bundestagut té kaluar ishte partia e ekstremit té
djathté AfD. Tani do té jeté CDU/CSU, nén udhéhegjen e re
té Friedrich Merz, e cila pritet té pozicionohet mé djathas, si
njé parti gartésisht konservatore.

Duhet té kujtojmé se Gjermania nuk ka pasur njé opozité té
vérteté gé nga ditét e Merkelit si drejtuese e opozités. Edhe
ajo, ndonése né opozité, ishte dakord me projektin kryesor
té kancelarit Gerhard Schroder pér reformén e mirégenies
shogérore. Prandaj, do té jeté me interes té shihet se cfaré
do té prodhojé ky konfigurim i ri né politikén e brendshme
gjermane.

Né planin europian, projekti i geverisé gjermane duket
mé ambicioz, krahasuar me epokén e Merkelit. Programi
geverisés éshté né sintoni me konceptin e “sovranitetit
strategjik” té shtjelluar fillimisht nga Presidenti francez
Emmanuel Macron, duke nénvizuar nevojén qé BE-ja té
veprojé si fugi globale.

Qeveria e re mbéshtet njé Shérbim Europian té Veprimit
té Jashtém me té forté, lista zgjedhore transnacionale pér
Parlamentin Europian, dhe idené e kandidatit pér President
té zgjedhur té Komisionit Europian, pér ta béré BE-né mé
demokratike, e pér té shkuar drejt njé Europé federale.

Qeveria e re sinjalizoi gjithashtu hapjen ndaj njé reforme
té rregullave fiskale dhe njé formé té solidaritetit fiskal,
kérkesa té vazhdueshme nga vende té tilla si Italia dhe
Spanja. Kjo do té shérbej si premisé pér reformimin e
Paktit té Stabilitetit t& BE-s&, ruajtien e géndrueshmérisé
sé borxhit dhe sigurimin e investimeve té géndrueshme e
migésore ndaj ndryshimeve klimatike. Gjermania mbéshtet
gjithashtu njé “risigurim europian pér skemat kombétare té
garancisé sé depozitave” si pjesé e njé pakete mé té madhe
pér Unionin Bankar.

Mbetet té shihet nése Gjermania do té kontribuoj pér
zbutjen e hendekut ekzistues ndérmjet veriut dhe jugut
té Europés pér ta béré kété té fundit pjesé té& ekonomisé
sé dijes té shekullit t& 21-t6. Nése ky hendek nuk zbutet,
¢'ekuilibri i produktivitetit midis veriut dhe jugut té Europés
do té thellohet.

Lévizjet e para né rrafshin europian té kancelarit Scholz
tregojné vullnetin e Gjermanisé pér té zgjeruar boshtin
tradicional gjermano-francez edhe me Italiné e Spanjén.
Pakti i nénshkruar ndérmjet Francés dhe Italisé, pak dité para

marrjes sé detyrés nga kancelari Scholz, éshté gjithashtu
déshmi e vullnetit té Francés pér zgjerimin e boshtit
tradicional, né kushtet kur BE-ja po pérballet me sfida té
panumérta, e gjendur mes rivalitetit té fugive té¢ médha. Né
kété kontekst, forcimi i bérthamés ndérmjet katér shteteve
mé té fugishme té BE-sé éshté shprehje e vullnetit té tyre
pér ta formatuar té ardhmen e BE-sé si fugi globale.

Gjermania déshiron rikthimin e “metodés komunitare” né
procesin politikbérés né BE, cka do té pérkthehej né njé
forcim té zérit dhe nismave té veté institucioneve té BE-sé,
si njé mundési pér té zhbllokuar disa nga ¢éshtjet gé presin
zgjidhje né tryezén vendimmarrése té udhéhegésve té BE-
sé.

Qeveria e re gjermane ka paralajméruar njé gasje mé strikte
pérkundrejt vendeve anétare té BE-sé né raport me shkeljet
gé kané té béjné me sundimin e sé drejtés dhe pérfitimit
té fondeve kohezionit. Gjaté vizités né Poloni, Kancelari
Scholz u tregua i kujdesshém t'i kujtonte autoriteteve
polake parimet dhe vlerat gé mbajné bashké BE-né, té
cilat duhen respektuar nga té gjitha vendet anétare té saj.
Ndérkohé gé Ministrja e Jashtme Baerbock ka folur shkoqur
pér mostolerimin e geverive me prirje autoritariste brenda
dhe jashté BE-sé.

Kryeministri hungarez Viktor Orban i parapriu asaj cka
pritet t& ndodh teksa pérmes “letrés Samizdat” t& muajit
dhjetor 2021 deklaroi se: “Epoka e pagartésisé, politikave
té dyzuara dhe lévizjeve ka pérfunduar me Merkelin. Tani
duhet té pérgatitemi pér betejé me syté hapur”".

Qéndrimi i geverisé sé& re gjermane duhet lexuar né
kontekstin e zhvillimeve té pritshme pérgjaté vitit 2022,
teksa hungarezét dhe polaket do t'i drejtohen kutive té
votimit, ku beteja mes geverive ekzistuese dhe sfidantéve
duket mjaft e forté. E njejta gjé mund té thuhet edhe pér
Poloniné ku mosmarréveshjet ndérmjet Varshavés dhe
Brukselit jané thelluar né lidhje me respektimin e parimeve
té sundimit té sé drejtés. Kéto mosmarréveshje pritet
té reflektohen né njé lufté politike t& ashpér né Poloni,
ku opozita europeiste e drejtuar nga Donald Tusk synon
rikthimin né zgjdhjet e vitit 2023.

1 Shih, Samizdat letter Nr. 14

Roli i Gjermanisé né Bashkimin Europian dhe partneriteti
euro-atlantik jané dy shtylla té palévizshme té politikés sé
jashtme gjermane. Qeveria e re gjermane do t'i japé pérparési
konsolidimit té partneritetit euro-atlantik né funksion té
formatimit t& marrédhénies brenda katérkéndéshit BE-
SHBA-Rusi-Kiné.

Koordinatat e pérfshirjes sé Gjermanisé né arenén
ndérkombétare duhen shqyrtuar sa heré ka ndryshime té
parametrave ndérkombétar dhe nevojé pér riorientim té
prioriteteve. Vé&shtruar né kété kontekst, rivaliteti gjithnjé e
né rritje ndérmjet SHBA-ve dhe Kinés, sikundér raportet me
Rusing, pér té ardhmen e sigurisé europiane, adresimin e
konflikteve té ngrira né vendet gé béjné pjesé né Fginjésiné
Europiane, me theks té posacém Ukrainén, apo projekti
gazsjellés Nordstream 2, pritet té jené pércaktuese pér
riorientimin e politikés sé jashtme gjermane.

Dinamizmi i ekonomisé aziatike dhe zhvillimi i madh i Kinés
imponojné pika té reja referimi né politikén e jashtme. Duhet
théné se geveria e re gjermane ka njé ndryshim toni né
lidhje me tekno-autoritarizmin e Kinés. Ministrja e Jashtme
Baerbock ka nénvizuar se, Gjermania do té bashkérendojé
géndrimet me SHBA-té né raportet me Pekinin, duke i
kushtuar mé shumé réndési respektimit té té drejtave té
njeriut dhe c¢éshtjes sé Taiwanit. Megjithaté, ky ndryshim
toni nuk duhet interpretuar si ndarje ekonomike apo fillim i
njé Lufté té re té Ftohté me Kinén.

Programi geverisés i votuar né Bundestag vendos theksin
tek respektimi i té drejtave té njeriut nga Kina, duke
paralajméruar njékohésisht se, “marrvéshja e investimeve
ndérmjet BE-sé dhe Kinés nuk mund té ratifikohet né
kété moment nga vendet anétare té BE-sé”. Pavarésisht
pérkufizimit té Kinés nga ana e BE-sé si njé “partner
strategjik, por edhe konkurrent dhe rival sistematik”?,
BE-ja ende nuk ka demonstruar unitet né vlerésimin ndaj
risqeve gé paraget Kina dhe konsistencé né veprime apo
gadishméri pér t'u pérballur me pasojat. Eshté ende herét
té parashikohet nése geveria e re gjermane do té jeté né
gjendje té farkétojé njé politiké té garté europiane né raport
me Kinén.

Kur vien puna pér raportet me Rusing, geverisé sé re
gjermane do t'i duhet té kalibrojé géndrimin e saj.
Nga njéra ané, mes perceptimeve kércénuese né rritje
ndaj Rusisé, pérsa i pérket sigurisé europiane dhe
pérfshirjes sé saj né Lindjen e Mesme, dhe nga ana tejtér,
interesave ekonomike e tregtare gé Gjermania ka me

2 Shih, Strategy paper, jointly published by the European Commission
and the European Union (EU) High Representative for Foreign Affairs
and Security Policy, 19 March 2019.



Rusiné. Autokratizimi i Rusisé ul shanset e pérfshirjes
me peréndimin dhe shton nevojén e saj pér konfrontim
gjeopolitik, simundésia mé e miré pér té fituar legjitimitet
té brendshém.

Né té shkuarén Gjermania ka korrektuar politikén e saj
pérkundrejt Rusisé né pérputhje me kontekstin e zhvillimit
té ngjarjeve né térren, duke e kthyer até né njé politiké
té BE-sé ndaj Rusisé. Gjetja dhe mbajtja e konsensusit
té vendeve anétare té BE-sé me regjimin e sanksioneve
kundér Rusisé gé prej vitit 2014 i dedikohet pikérisht rolit té
pazévendésueshém té Gjermanisé.

Ndérkohé qgé té gjelbrit dhe Ministrja e Jashtme Baerbock
jané pér njé linjé mé té ashpér ndaj Rusisé, Kancelari Scholz
do té jeté hartuesi kryesor i raportit gé do té vendoset
me Rusiné duke e trajtuar até mé shumé si njé c¢éshtje
té ekzekutivit sesa njé céshtje té politikés sé jashtme, né
traditén e konsoliduar t& Kancelares Merkel.

Marrja e pérgjegjésive mé té médha pér siguriné europiane
nga ana e Gjermanisé do té ishté njé hap i mirépritur, teksa
Rusia vijon té pérdoré mjetet ushtarake dhe hibride edhe
pértej fginjésisé, né Lindjen e Mesme dhe zonén e Arktikut.
Késisoj, zgjidhja e konflikteve né Fginjésiné e Lindjes dhe
mé tej, duhet té rifitoj pérparési pér politikén e jashtme

gjermane.

Né vitin 2005, pak para sé té zgjidhej Kancelare e
Gjermanisé, Angela Merkel, do té deklaronte né njé
intervisté pér Frankfurter Allgemeine Zeitung se “me
politikén e tanishme té zgjerimit, BE ka prekur limitin
e aftésisé sé saj pér té integruar anétaré té rinj”, duke
kérkuar njé fazé konsolidimi pér BE-né para se kjo e fundit
té mendonte pér anétaré té rinj.

Qé prej asaj kohe, nga grupi i vendeve té Ballkanit
Peréndimor, vetém Kroacia éshté béré pjesé e BE-sé.
Procesi i Berlinit, i iniciuar nga Kancelarja Merkel, si njé
mundési pér té intensifikuar bashképunimin rajonal, né
kushtet kur procesi i zgjerimit t& BE-sé ka pushuar sé geni
magnet transformimi dhe zhvillimi pér vendet e rajonit,
nuk ka arritur té& zbusé mosmarréveshjet dypaléshe apo
céshtjet e pérfundimit té shtetésisé, té cilat pengojné
clirimin e energjive pér bashképunim mé té thelluar rajonal,
mirégénie dhe rritie ekonomike. E megjithaté, Procesi i
Berlinit mbetet e vetmja platformé e bashképunimit rajonal
me pjesémarrjen e té gjitha vendeve té rajonit dhe vendeve
kyce té BE-sé.

Gjermania nén drejtimin e Angela Merkel éshté identifikuar
mé shumé me status quo né Ballkanin Peréndimor sesa me
njé vizion té garté pér anétarésimin e vendeve té Ballkanit
Peréndimor né BE dhe pérmbylljen e finalitetit té saj politik.
Duhet pranuar se roli i Gjermanisé ka gené pércaktues né
zmbrapsjen e ideve té rrezikshme pér ndryshimin e kufijve.

Pesha dhe prezenca e Gjermanisé né rajon éshté e
pakrahasueshme me até té vendeve té tjera europiane.
Megjithaté, impakti i rezultateve né térren i nismave té saj
mbetet i kufizuar. Pér shembull, pozicioni i garté gjerman
né raport me dialogun Serbi - Kosové, me kalimin e viteve
duket se i éshté pérshtatur mé shumé nevojave politike
té udhéhegjes né Serbi, sesa pérparimit né térren gé do
té prodhonte impakt té ndjeshém tek qytetarét e do t'i
paraprinte njohjes sé ndérsjellé mes tyre.

Nisma e pérbashkét gjermano-britanike e vitit 2015 pér
Bosnje Hercegovinén nuk e zhbllokoi dot perspektivén
europiane e as arkivoi ideté e rrezikshme pér zhbérjen e saj.
Pér shkak té zhvillimeve regresive, disa vite mé voné Ministrja
e Jashtme Baerbock éshté e shtrénguar té flas pér sanksione
ndaj Dodikut, udhéheqgésit separatist té serbéve té Bosnjes.

E njejta gjé mund té thuhet edhe pér Procesin “Berlin plus”,
té artikuluar nga ish Ministri i Jashtém gjerman Sigmar
Gabriel gé synonte pérfshirjen e mé shumé elementeve té
zhvillimit ekonomik té rajonit. Njé nismé qé nuk arriti té
sigurojé mbéshtetjen e duhur financiare.

Né programin e geverisé sé re gjermane jané pércaktuar disa
objektiva gé lidhen me fillimin e bisedimeve té anétarésimit
té Shqipérisé e Maqgedonisé sé Veriut né BE; procesin e
liberalizimit té vizave pér Kosovén; vijimin e dialogut Serbi —
Kosové, ruajten e integritetit territorial té Bosnje Hercegovinés.
Pérmbushja e kétyre objektivave éshté e mirépritur, por nuk
do ta ndryshojé status quo né té cilén ndodhet rajoni.

Rajoni ka nevojé pér njé vizion té ripértériré politik né
rrugén e transformimit demokratik dhe anétarésimit né
BE. Njé vizion gé nuk premton thjesht njé t& ardhme mé
t& miré pérmes “perspektivés europiane” por jetéson mbi
té gjitha finalitetin politik t& Europés. Njé proces politik i
papérfunduar gé nga shembja e Murit té Berlinit.

Kancelari Scholz ende nuk ka shpalosur vizionin e geverisé
sé tij pér té ardhmen europiane té Ballkanit Peréndimor. Pér
té pérmbushur plotésisht rolin e udhéhegésit té Europés,
konsolidimin e projektit té integrimit europian, dhe fugizimit
té lidhjes transatlantike, Berlinit do t'i duhet t'i jap fund status
guo né Ballkanin Peréndimor, duke u pérgendruar tek sfidat
reale me té cilat pérballen gytetarét dhe vendet e rajonit,
gé kané té béjné me pérfundimin e shtetésisé, fugizimin e
demokracisé, dhe modelin e zhvillimit ekonomik e shogéror.

